
ИНТЕРАКТИВДҮҮ ДОСКА-ИНТЕРАКТИВДҮҮ ОКУТУУ КАРАЖАТЫ 

 

ИНТЕРАКТИВНАЯ ДОСКА КАК СРЕДСТВО ИНТЕРАКТИВНОГО ОБУЧЕНИЯ 

 

INTERACTIVE BOARD AS MEANS OF INTERACTIVE TRAINING 

 
Аннотация: Макалада интерактивдүү доска-интерактивдүү окутуунун заманбап 

каражаты катары,интерактивдүү досканын иштөө режими, анын профессионалдуу билим 

берүүдө сабактардын түрдүү этаптарында колдонуу мүмкүнчүлүгү,  интерактивдүү досканы 

колдонуунун артыкчылыктары жана мүмкүн болгон кемчилдиктери каралат.  

Аннотация: В статье рассматривается роль интерактивной доски как современного 

средства интерактивного обучения, режимы работы интерактивной доски, возможности 

применения интерактивной доски на различных этапах урока в профессиональном образовании, 

преимущества и возможные недостатки использования интерактивной доски на учебном 

занятии. 

Abstract: In article the role of an interactive board as modern means of interactive training, 

operating modes of an interactive board, a possibility of application of an interactive board at various 

stages of a lesson in professional education, benefits and possible shortcomings of use of an interactive 

board on educational occupation is considered. 

Азыркы убакта билим берүү мекемелеринде окутуунун жаңы интерактивдүү 

технологиялары кеңири колдонула баштады.  

Интерактивдүү окутуу  бул окуу процессинин өзгөчө формасы болуп эсептелип, окуу 

процессине, негизинен, бардык окуучуларды тартат. Мында пассивдүү угуучулар таанып 

билүү процессинин активдүү катышуучулары боло башташат.  

Акыркы убакта интерактивдүүлүктүн негизги каражаты болуп интерактивдүү доска чыга 

баштады.  

Интерактивдүү доска, бул-компьютерге кошулган сенсордуу экран, компьютердеги 

сүрөттөлүш проектордун доскасына берилет. Интерактивдүү доска менен иштөө төмөнкү 

режимдерде гана мүмкүн.  

Персоналдуу компьютердин экранынын режиминде интерактивдүү досканынын стилусу 

(чон эмес металл же пластик таякча) компьютердин мышы менен окшош иштейт. Анын 

жардамы менен  компьютерде орнотулган түрдүү программаларды жандырууга, түрдүү 

тиркемелерде иштөөгө болот. Компьютердин экран  режими окутуучу тарабынан офистик 

тиркемеде даярдалган документтерди жана презентацияларды көрсөтүүдө,окуу 

багыттындагы прикладдык программалык каражаттар менен иштөөдө, анимация менен 

иштөөдө, интернетке чыгууда колдонулушу мүмкүн.  

Экрандык жазуу режими доскага чыгарылган түрдүү маалыматтын үстүнөн 

аннотация түшүрүү үчүн колдонулат. Окуучулар менен сабак өтүүдө Microsoft Office, 

PowerPoint программасында даярдалган көрсөтмө жана дидактикалык материалдарды 

колдонууда эң маанилүү слайддарда, аларды кийин жыйынтыктоочу сабакта көргөзүү 



үчүн белгилерди коюп  кетүүгө болот. Слайддарда окуучулар үчүн практикалык 

тапшырмалар: маселелер, кроссворддор, ребустар ж.б. да көрсөтүлүүсү  мүмкүн.  

Адистештирилген программалык камсыздоодогу жумуш аны алдын ала изилдөөнү талап 

кылат. Программалык камсыздоодо эреже катары базалык функциялардын тизмеги болот. 

Окуу материалдарын даярдоодо төмөнкү программалар кеңири тараган:  

 WizTeach –британиялык Qwizdom компаниясынын иштелмеси. 

 RM EasiTeach Next Generation – британиялык RM Education компаниясынын 

иштелмеси. 

Азыркы учурдагы психологиянын  берилмелерин карап көрүп , биз төмөнкү 

жыйынтыктарга келдик, вербалдуу түрдө 15%ин, көргөн маалыматтын – 25%ин гана эсте 

тута алышат, ал эми кабыл алуунун эки каналын  колдонушса, анда кабыл алуу эффекти 

65%ге чейин көтөрүлөт. Интерактивдүү доска мындай эффектке жетишүүгө мүмкүндүк 

берет.  

Көрүнүктүү жана ачык-айкын көрсөтмө материал окуучуну активдүү ишмердүүлүккө 

тартып, изилденүүчү маалыматты  толук кабыл алууну камсыздайт. Көрсөтмө куралдарды 

көрсөтүүдө традициялуу усулдардан айрымаланып, интерактивдүү доска кыймыл 

аракетти көрүүгө мүмкүндүк берет. Интерактивдүү досканынын жардамы менен тексттик, 

графикалык, аудио жана видео маалыматтарды бириктирүү мүмкүнчүлүгү, андан 

сырткары анимацияны колдонуу, сабакта берилип жаткан маалыматтын сапатын 

көтөрүүгө түрткү берет.  

Интерактивдүү доска окуу сабактарынын ар этаптарында колдонулат, себеби анын 

функциялар жыйындысы окуу ишмердүүлүгүнө жана түрдүү сабактарга ыңгайлашып кете 

алат.  

Окуу сабактарынын этаптары жана интерактивдүү досканын колдонуу мүмкүнчүлүктөрү 

1-таблицада көрсөтүлгөн.  

1-таблица. Сабактардын этаптары жана интерактивдүү 

досканын колдонуу мүмкүнчүлүктөрү 

 

Сабак этабы  Интерактивдүү досканынын  

          колдонулуу мүмкүнчүлүктөрү 

Мурдагы билимдерди 

актуалдаштыруу 

- үй тапшырмасын текшерүү 

(ИДда тапшырмаларды көрсөтүү, темалар боюнча бет 

ачар жасоо ж.б.) 

- мурда өздөштүрүлгөн тапшырмаларды текшерүү 

(группалык жана жеке тапшырмалар ж.б.) 

Жаңы материалдарды изилдөө  - сладдарды көрсөтүү  

- видеоматериалдарды көрсөтүү 

- электрондук конспекттерди колдонуу ж.б. 

Изилдеген материалдарды 

бышыктоо  

- көйгөйлүү видеоситуацияларды карап чыгуу 

рассмотрение проблемных видеоситуаций 

- кроссворддорду, ребустарды чыгаруу 

- маселелерди чыгаруу ж.б. 

 

Интерактивдүү доскаларды колдонуу тажрыйбасы төмөнкү артыкчылыктарды таап 

көрсөттү:  

 Маалыматты түрдүү мультимедия ресурстарынын жардамы менен сунуштоо 

мүмкүнчүлүгү;  

 Түшүндүрүү схемаларынын, графиктеринин, формулаларынын  жөнөкөйлөшү; 

 Теорияларды, моделдерди, идеяларды түшүндүрүүдө көрсөтмө иллюстрация 

кылуу; 

 Сабактардын жогорку жыштуулулугу, динамикалуулугу жана мобилдүүлүгү, 

окуучулардын окууга болгон мотивациясынын көтөрүлүүсү; 



 Окуу материалдарынын эффективдүү, динамикалуу, ачык жана так 

берилүүсүнөн окуучулардын татаал идеяларды түшүнүүсү;  

Бирок, белгилеп кетүүчү бир жагдай, интерактивдүү досканы колдонуп сабак өтүүдө көп 

даярдык жана ык талап кылынат. Интерактивдүү досканын жардамы менен бат эле 

жогорку жетишүүчүлүккө жетип кетет деген болбойт, бирок  студенттер сабактарда 

кызыктар жана мотивациялуу болушат. Мурда доскага чыгып жооп берүүдөн корккондор, 

эми көбүрөөк жооп берип, доскада тапшырмаларды аткара  башташат. Сабакты начар 

билген студенттерда  өзүнүн күчүнө ишене башташат да, активдүү иштей башташат.  

Интерактивдүү досканын бардык артыкчылыктары бар болгон чакта да, ИД сабакта 

бардык  көйгөйлөрдү, маселелерди чече албайт, өзүнчө сабакты кызыктуу жана өзүнө 

тарта турган кыла албайт. Интерактивдүү доска, бул-окутуучунун куралы, аны коюлган 

максаттарга жана маселелерге ылайык сабаттуу колдонуу керек.  

